
U CH’ÍICH’IL JA’,
CHORLO CHIFLADOR, JUNTÚUL BA’ALCHE’ 

SUUKA’AN U KÓOJOL TU PETENIL YUCATÁN

Ch’íich’e’ juntúul ti’ le jach suuk 
u k’a’amal tu Petenil Yucatán 
kéen péeknak tu’ux ku yantal, 
tu ya’alaj Juan Flores Valadez, 
máax jo’olbesik Programa de 
Aves Urbanas de Cancún, ichil 
u mola’ayil Conabio (Comisión 
Nacional para el Conocimiento y 
Uso de la Biodiversidad).

U sientifikoil k’aaba’e’ 
Charadrius melodus. Chan 

ch’íich’e’, kaja’an jáal ja’, 
ts’o’oke’ jatsa’an tumen UICN 
(Unión Internacional para la 
Conservación de la Naturaleza) 
beey juntúul ba’alche’ “óol 
sajbe’entsil” yanik u ch’eejel, 
tumen ku tukulta’ale’ kéen 
ya’abake’ chéen ku chukik 8 mil 
400 u túulal.

Flores Valadez tu ya’alaj 
je’el bix ja’abmanja’abe’, kóoj 

Chorlo chiflador tu ja’abil 2023 
te’elo’, tu noj lu’umil Mécicoe’ 
ojéela’an ku k’uchul tu jáal 
ja’ilo’ob Golfo de México, tak tu 
baantail Caribe Mexicano. Tu 
xaman ti’itsil Quintana Rooe’ 
u kaxtmaj tu’ux u máansik u 
k’iinilo’ob ke’elil.

U wíinkilale’ chichan 
yéetel wóolis, u koje’ boox 
yéetel chak k’aank’an u 

xaaw. Kaabalae’ óol chak 
yéetel sak. Ku yila’al u mejen 
múuch’ilo’obi’. Juntúul 
ba’alche’ sajbe’entsil yanik, 
ts’o’oke’ k’a’anan u kaláanta’al 
tu’ux ku yantal; yaan uláak’ 
ku yila’al Holbox, Cozumel 
wa Banco Chinchorro, ba’ale’ 
tumen ku yantal Áreas 
Naturales Protegidas ku maas 
kaláantpajal.

Es difícil comprender 
pa’quien vive apoltronado
lo que ha dado esta mujer
por un país que ha cambiado

¡BOMBA!

